
An dhutsadh aw xi abtsin k’al na
Pablo an belomtsik xi

Filipos

Na Pablo in dhutsuntsal an belomtsik xi Filipos
asta xon tijaja' k'wajat ti wik’'nél
1 Nand', xu bij Pablo, junax k’al na Timoteo,
u K'wajat 1 t'0jontsal na Jesukristo. I dhutsuntsal
jeché' an ti uw ejtal xu dhabalabichtsik k’al na Dios
abal in beldlichtsik na Kristo Jesus. I dhutsal jeye
jeché'an uw abal an ok’lek belomtsik ani an tolmix
belomtsik xu k'wajil ban bitsow Filipos. 2 Ka
bach’'waltsik an alwa'talab ani an k’ijjidhtalab xi tal
ba ni Tata' Dios ani ba ni Ajatik Jesukristo.

Nin kontsintsixtal na Pablo abal an belomtsik

3 Ech’ek’i tam tu chalpaytsik, u pidhal ti jal-
bintsixtalab nu Diosil. 4 Ech’ek’i tam kin 6lan, tu
kontsintsal ejtal tatd'tsik k’al i K’ijidhtaldb; > pos
1 tolmixnéktsik teye abal ka t’ilan an alwa' t’ilab.
Jeché' a tujutsik ka t’aja' asta tam ta t’iltsintsik an
ti alwa' t'ilab ani asta xo'. 6 U cho'6b alwa' abal
na Dios, xin tujum kin t’aja' an alwa' t'ojlab ba
tata'tsik, ne'ech kin ok’oy tam kin bajaw xowk’i ti
ne'ech ka tsich juni na Jesukristo. 7In tomnal t'ajat
ku chalpay anchan'k’al tata'tsik ta kwenta, kom tu
k’anidhaltsik t’ajat. Anil jeye kom a bach’'waltsik
jayéchk’i an alwa'taldb xi nand' u bach’'wal k’al
tin kwenta tam in balidh ban wik’axte' ani tam
in K’'wajat tin tamét i awiltalabtsik abal ku ulu ke

an alwa' t’ilab, tsubax. 8 Na Dios in cho'éb alwa'



FILIPENSES 1:9 ii FILIPENSES 1:18

abal tu K’'anidhaltsik t’'ajat k’al jun i K’'anidhaxtalab
jelti an K’'anidhaxtalab xin ko'ol na Jesukristo. 2 U
kontsal na Dios abal ki k’dnidhaxintsik mas, k’al
yantam i chalpadhtalab ani ka ejto ka exbaytsik
xowa'kichk’i, 10 abal ka wit’a'tsik ka exla' xowa'
na mas alwa'. Anchan', ne'ech ki xe'chintsik alwa'
ani yab ne'ech ka wa'chin ni jun xata' xant’ok’al
ti ki walbiyat tam Kka tsich juni na Kristo. 11 Max
a belalichtsik na Jesukristo, ne'ech ka ejtotsik ka
t'aja' yan xowa' alwa' abal tin k’ak’'nabil na Dios
ani abal kin bach’u an labidh t'okattalab.

Max in kK'wajat ejat, in ejat abal na Kristo

12 Kidhdblabtsik, u 1é' ka cho'dbna'tsik ke ejtal
xowa' u tamumal, tin tolmiyamal abal ku t’ila'
mas an alwa' tilab. 13 Jaxtdm, ejtal an sol-
dadotsik xi k'wajat ban atd xon tu t'ajnal an
lGjundhaxtaldb ani ejtal xi mads, in cho'Obtsik abal
nand'in kK'wajat tin wik’'nél abalk’i u belal a Kristo.
14 Ani abal in chu'tab ke in k’'wajat tin wik’'nél, yan
an kidhablabtsik in kubamal tinba' abal ka xe'chin
kin t’ila' an alwa' t'ilab k’al ni jun i jik’ib.

15 Tsubax K’ejle ke taltsik in t'ildl na Kristo abal
in chakuntsal o abal in ulaltsik ke yab tsubax
xowa' u ulwab k’al tin kwenta na Kristo, por
taltsik, xe'ech in t’ilaltsik in tsubtalk’i. 16 Taltsik
in tilaltsik na Kristo, abal in at’al ani yab Kk’al i
tsubaxtalab. Jeché' tin t'ajaltsik anchan' abal in 1é'
kin chu'utsik ku wat'na' mas i yajtsiktalab teché'
ban wik’axte'. 17 Por xi k’e'ettsik, in t’ilal na Kristo
kom u K’anidhaxtsik, pos in cho'Obtsik ke nana'
in K'wajat tin wik'nél abal ku ulu ke an alwa'
t'ilab, tsubax. 18 Por, ¢jant’é ki éyna'? Maske alwa'

o yab alwa!, in tilaltsik a Kristo ani jeché', tin
Kijidhmédhal.

Ani més ne'ech kin K’ijidhmé, 19kom u cho'éb ke
k’al ejtal jeché' xowa' exom u tamwal ne'ech kin
kale alwa', k’al tin kwenta an kontsintsixtalab xa
t'ajaltsik ani K’'al an tolmixtalab xi tin pidhal nin
T’okat Ejattal na Jesukristo. 20 Pos xowa' u aytsal
ani xowa' u 1€, ja'ich ke yab kin tidhebé. U lé!
ku ejto kin kdwin k’al ni jun i jik'ib, abal anchan'
jelti xo' ani ech’ek’], ka xalk’an mds ba nand' nin
pubil na Kristo. U 1é' ka xalk’an ba nand' nin pubil
na Kristo, maske in k'wajat ejat o in chemnek.
21Pos abal nand', max in k'wajat ejat, in ejat abal
ku t’0jontsi a Kristo ani max kin chemech, mas
alwa', kom ne'ech kin k’aléch tin k'wajil k’al Jaja'.
22 Pos max teché'k’i neye bél in xe'ech juntam
anik’i ani alwa' ku t'¢jontsi an Ajatiklab, tam, yab
u cho'6b xowa' ku takuy. 23 T’ojlab t’ajat ku takuy
xowa' mas alwa' k’al jeché' chablam: pos u lé'ak
max kin chemchich abal kin kK'aléch tin k'wajil
junax k’al na Kristo, pos jeché' alwa' t'ajat abal
nand'; 24 por u chalpayal abal mds alwa' abal
tata'tsik max yabél kin chemech. 25 Ani kom u
cho'6b abal anchan' ne'ech ka tamun, bél ne'ech
kin kK'wajay k’al tata'tsik abal ta alwa'bil ani abal
ki k'ijjidhmétsik k’al tin kwenta an belomtalab xa
ko'oltsik. 26 Anchan', tam kin k’ale juni tu dlna'tsik,
ki kK'ijidhmétsik k’al tin kwenta na Kristo Jesus.

27 Tokot tu pakabédhdltsik abal ki k’'wajay jelt
xan tin ulal nin alwa' t’ilabil na Kristo. Anchan',
maske kin K’ale tu dlna' o in k'wajat 6w, ku ach’a' ke
i k'wajajadhtsik alwa', junini' a chalab, a t’ilaltsik
an alwa' t'ilab abal ka belan 28 ani yab ka walka'

ti ki jik’édha'tsik xin at’al an alwa' t'ilab. Jeché'
xowa' tu kontsal ka t’aja'tsik, ja'ich jun i exdl abal
kin chu'u ke jaja'tsik ne'ech ban K’ibeltalab, por
ja'ich jeye jun i ex0l abal tata'tsik i lo'odhich ani
jeché', ba Dios ti tal. 29 Pos k’al tin kwenta na
Kristo, i takudhtsik abal ki belmach ani yab tokot
jeché'k’i, anil jeye abal ka wat'na'tsik i yajtsiktalab
k’al tin kwenta na Kristo. 30 Tata'tsik ani nana' u
Kk’'wajat i wat'nal jayéchk’i jeché' an yajtsiktalab. A
chu'imichtsik xan tu wat'namal i yajtsiktalab mads

ok’ox ani asta xo', a ach’altsik abal u Ontsal ku
wat’na'.

Nin cha'attalabil ani nin pubil na Kristo

1 Jaxtdm, max na Kristo ti kK’ijidhmédhal ani
ti k'anidhal, max nin T’okat Ejattal k’'wajat k’al
tata'tsik, max 1 k'ak’naxtsik ani 1 ko'Ontsixtsik ti
yajnantsixtalab, 2ka kd'oytsik junini' na chalab, ki
k’anidhaxintsik jun ani jun, ki K'wajajantsik junini'
abal ti kin K’'ijidhmédha'tsik mas. 3 Yab ka t’aja'tsik
xata' abal ki k'wajaytsik ta tomnax, nibal abal
ka t'ek’a'tsik taba'. Yab ka t’'aja'tsik anchan', ka
cha'ka'tsik taba' ani ka k’ak’na' xi K’e'et jelti max
jaja' mas ultalab ké tata'tsik. 4 Yab ka aliytsik xata'
abal tatd'K’itsik ta alwa'bil, ka aliytsik xata' abal
ejtalk’i tin alwa'bil.

> Ka ko'oytsik teye jayéchk’i an chalab xin ko'oy
na Kristo Jesus. 6 Pos maske Jaja'ich nu Dios, yab in
t'aja'ichaplab abal ka exla ke Jaja' u Dios. 7 In jila'
ejtal xan ti Jaja' jeye ani wenk’on ti t'6jontsix, tam
ti wa'chin teché' ti chabal jelt xan tu wa'chinal ti
chakam jun i inik. 8 Ani tam ti k'wajay jelti inik,

in cha'ka' t’ajat tinba' ani in t’aja’' xowa' utsan k’al
na Dios tam ti utsan abal yejat ka chemech, maske
ja'ich jun i chemld xi tidhetal t'ajat, kom ne'ech
ka chemdhd pajk’idh ban peltsidh te'. 9 Jaxtdm
na Dios tin K'wajba' na Jesus mas ultalab ké ejtal
xowa'wa'ach aniin k'wajbantsi tin bij xi mas uluts
ké ejtal an bijlabtsik, 10 abal tam ka ulwat nin bij
na Jesus, ejtal xi k'wajattsik walk’i', ban chabal ani
alk’idh ban chabadl, ka tudhlantsik. 11 Ani ejtaltsik
kin ulu ke na Jesukristo ja'ich an Ajatiklab abal tin
k’ak’nabil na Dios an Tata'lab.

An belomtsik in junwal jelti tajbaxtalab ban
kKay'la

12 Jaxtam, kidhdblabtsik xi tu K'anidhaltsik t'ajat,
anchan' xan ta t’'ajamaltsik t'ajat xowa' tu utsamal
tam tin K'wajat k’al tata'tsik, anilk’i ti ka t’aja'tsik
x0' maske in k'wajat 0w k’al tata'tsik. Kom i
lo'odhichtsik, ka t’ajaltsik xowa' in 1é' na Dios abal
yab ka k’ibdha'tsik an lo'eltalab. 13 Pos na Dios
ja'ich ti pidhaltsik ka chalpay xowa' alwa' ka t’aja'
anititolmiyal abal ka t’aja'tsik, xantik’iJaja'tin1é'.

14 Ka t’aja'tsik ejtal k’al yantam i kulbétaldb ani
yab Kk’al i it'ixbéltaldb, 15 abal ni jun xita' yab
ti ki eltsi ta walab ani anchan', ka xalk’an ke i
chakamlabichtsik k’al a Dios, maske 1 k’'wajattsik
ban walablom atiklabtsik, yab ne'ech ki k'wajay i
ch’o'odhtsik. Tata'tsik i k'wajat k’al jaja'tsik jelti
a Ot xin tajbayal an k’ay'la, 16 abal a tliltsaltsik
an ti alwa' t'ilab xi k’al ti ne'ech kin exla' xan ti
ne'ech kin ko'oy an xe'chintaldb xi yab in ko'ol
in ok’ontal. Ani anchan', tam ka tsich na Kristo,

e

kwenta, kom ne'ech ka xalk’an ke yab in xe'chinék
tin ani' t'ojnalk’i. 17 Ne'ech kin kulbé maske kin
chemdha kom ne'ech ku pidhna' tuba' jelti max
in pikbaxtaldb. Ne'ech ku pidhna' tubd' abal ku
kidhbay an pikbantsixtalab xa k’'wajbantsaltsik
na Dios abal i belomichtsik. Jaxtam ti awil ku
kulbé. 18Kikulbétsik teye jelt xan tinand'in kulbél.

Na Timoteo ani na Epafrodito

19 Max an Ajatiklab Jesus anchan' tin 1é', u
chalpayal tu abtsitsik jik’at an ta Timoteo abal
ti ki alna' ani kin kulbé tam ku ach’a' xan ta
Kk'wajattsik. 20 Pos yab wa'ach xita' jelti na Tim-
oteo xin chalpayal jelt xan ti nand' u chalpayal
ani ka k'wajay lejtal ti chalpax in tsubtalk’i k’al
tatd'tsik ta alwa'bil. 21 Pos ejtaltsik in ayal xowa'
jaja'k’itsikinlé'aniyab xowa'in1é' na Kristo Jesus.
22 Por tatd'tsik a cho'Obichtsik xan ti na Timoteo
tin xalk’dmal xowa' in ejtowal kin t’aja' ani xan tin
tolmiyamal abal kin xe'chin ku t'ila' an alwa' t'ilab,
jelt xan ti jun i chakdmlab tin tolmiyal nin tata'.
23 Ani jaxtam tu chalpayal ku aba' ti ki alna'tsik,
tam ku cho'dbna'ich xan ti ne'ech an yejetalab xu
ko'ol teché' ban wik’axte'; 24 maske u cho'db alwa'
abal an Ajatiklab ne'ech ti kin tolmiy abal kin k’ale
tu alna'tsik K'unat i K’ij.

25 Por u chu'tal yejat tu abtsitsik an kidhablab
Epafrodito, xi tin tolmiyal ani tin juniknal an tin
t'ojnal. Jeché' an kidhablab, ja'ich xi tata'tsik tin
abtsdmal abal ti kin tolmiy k’al an yejetalabtsik.
26 Pos jaja' in 1é' t'ajat ti ki chu'u ejtal tatd'tsik
ani te'pin t'ajat abal a ach’amaltsik ke jaja' u
ya'ul. 27 Yaw'lamadh K’ejle ani waldmich t’ajat ka

chemech; por kd'ontsat ti yajnantsixtalab k’al na
Dios. Yab tokotjaja'k’i, nana' neye. Tamun anchan'
abal yab mas ku kd'oy i t’e'pintalab ké xu ko'olich.
28 Jaxtam tu 1é' ku aba' jik’at ti ki alna'tsik abal
ki kulbé tam ka chu'u juni ani abal yabich neye
mas kin lej t’e'pin. 29 Ka bach’utsik k’al yantam
1 kulbétalab, kom i at kidhabich abal i belal an
Ajatiklab ani ka k’ak’na' t’'ajat an kidhablabtsik xi
jelti Jaja'. 30 Pos jaja' wala'ich t'ajat ka chemech
k’al tin kwentak’i ti t'Ojontsix an ta Kristo. Jaja' yab
in ajay tinba' tam ti tsich ti kin tolmiy k’al an t'ojlab
xu ko'ol kom tata'tsik yab a ejto ti kin tolmiy.

3

An tsubax lujattalab

1 Anixo' kidhéblabtsik, ki kulbétsik abal a beldlich
an Ajatiklab. Pos abal nand' yab i it'ixtalab max
tu wits’kK'ontsitsik tu dhutsuntsi, pos alwa' t’ajat
abal tatd'tsik. 2 Ka ko'oytsik t'ajat i kwenta k’al
an atiklabtsik xu usnal ke in junwal jelti an pik'o',
k’al an atiklabtsik xin ok’tsixndl xowa' yab alwa'
ani k’al an atiklabtsik xin 1é' kin chu'u ka t’aja'tsik
an exol ba na t'uul. 3 Pos xi tsubaxich lejtal
exOlidh, ja'ich wawa', xi k’ak’ndlich na Dios k’al
1 ejattal ani u kulbél abal u dhabalabich k’al na
Kristo Jesus. Yabich i 6dhal ti kwenta max i ko'ol
an exdl ba ni t'u'ul o yaba'. 4 Maske nana' neye
u ko'ol K’ejle xant’ok’i ti ku bela' jeché'. Max jun
xita' in chalpayal ke yejat kin bela' jeché', nana'
mads; 5 pos tin waxiklab a K’itsa tin wa'chinék tin
chakam in exdliyat bu t'u'ul kom in israelita neye
ani in kidhtalab k’al nin kidhtaltsik na Benjamin.

Nanad' in ebreo asta tin chakam ani nu tata'tsik,
u ebreotsik jeye. U t'ajamal t’ajat jelt xan tin ulal
nin tak’ixtal na Dios xin jildm dhutsadh na Moisés
jelt xan tin wéwndl an fariseotsik. 6 Kom anchan'
tu wéwnamal jeché' an tak’ixtaldb, u at’amal t’ajat
xin beldltsik na Kristo. U t'ajamal in lujtalk’i xan
tin ulal nin tak’ixtal na Dios xin jildm dhutsadh na
Moisés, ke ni jun xita' yab in ejtomal ti kin utsa'
xata'. 7 Por ejtal jeché' xin jalbil t'ajatwi'ik abal
nand', xo' u ulal abal yab xata' in jalbil, k’al tin
kwentak’i abal u exla' na Kristo. & Ani yab tokot
ja'kK’i jeché', anil jeye ejtal xowa' ku ejto ku kd'oy,
yab u ajyal max in jalbil, mas yan in jalbil abal u
bajumalich ku exla' nu Ajatik Jesukristo. K'al tin
kwentak’ina Kristoutok’oy ku jila'ejtalaniu ajyal
jeltiamul abal ulé'kin dhabalnajich k’al na Kristo.
9 Anchan', ne'ech kin k'wajdach junini' k’al Jaja',
yab abalk’i yab u ch’ikat t'ajdmal an tak’ixtalab,
ja'ich abal u ko'olich an lujattalab xin pidhal na
Dios xita' kin bela'ich na Kristo. Jeché'ja'ich jun
i lujattalab xi ne'ech ki kd'oy tam ku belmachich.
10 Nand' u 1é' ku exla' na Kristo ani ku ach’a' nin
chap na Dios xi K’al ti ejdha ti it tam ti chemdha.
Ku ach’a' jeye an yajtsiktalab xi Jaja' in ach’dmal
ani ku watna' neye an chemla xi jelti Jaja' in
wat'ndmal, 11 abal ku ké'oy neye an aytsixtaldb kin
ejdha tam ka ejdha ti it an chemélomtsik.

Xant’éy yejat ki t'aja' abal ki bajaw xon ti lé' ku
ulich
12'Yab exom u ulal ke u bajumalich ejtal jeché',
nibal u 1é' ku ulu ke in lujatich t’ajat; por u Ontsal
abal ku ejto ku bajaw xant’ok’i tin takwyamal na

Kristo Jesus. 13 Kidhéblabtsik, nand' yab exom u
ulal ke u bajumich jeché'; por xowa' u t’ajdl, ja'ich
ku uk’tsich xu jildmich tu kux ani u t’ajal i chaplab
abal ku bajaw xowa' k'wajat tu tamét. 14 Anchan/,
ne'ech tdm ku ejto ku bajaw xon ti yejat kin ulich
ani ku ata' an ch’ejwalixtalab xi tu kanal ki bach’u
na Dios tu' walk’i' abal u k'wajatich k’al na Kristo
Jesus.

15Jaxtam, ejtal xu k'wajatich lujat, yejat ki chal-
pay jeché'; ani max K'e'et xant’éy a chalpayaltsik,
na Dios ne'ech jeye ti ki pidha'tsik ka cho'Gbna'.
16 Por asta xon ti bajumalich ki lujku tibd', yab ku
jilk’on taja'k’i, ki dntsi ki lujku tibd' ani ki ké'oy
junini' ni chalab.

17 Kidhablabtsik, ka wéwna' nu ok’tsixtal ani ka
chu'utsik jeye xu k'wajilichtsik anilki jelt xan tu
ok’tsdmaltsik. 18 Yanilich t’ajat tu utsdmaltsik ani bél
tu wits’kK’'ontsaltsik asta k’al ja'ma'tsik u wal, ke
bél t'ajat wa'ach yan xita' xi yab in 1é' ka t'ilan ke
na Kristo chemdhats pajk’idh ban peltsidh te' k’al
tin kwenta ni walastalabil. 19 Por tam kin bajaw
an pakwenib, jeché'tsik, ne'ech ka k’'ibdha. Pos
jaja'tsik tokot in beldl xowa' in kulbetndl ani in
tek’altsik tinbd' k’al xowa' xi yejat ka tidhebétsik
k’al. Tokot in chalpayaltsik xowa' wa'ach teché' ti
chabal. 20 Por wawad', ni chabdlil ja'ich an walk’i'
ani u k'wajat i aytsim ke taja' ban walk’i' ka tsich
juni ni Lo'oxil, xi ja'ich an Ajatiklab Jesukristo.
21 Jaj&' ne'ech ti ku jalk'untsi jeché' an ti t'uul
xu chemel abal ki ko'oy jun i labidh t'u'ul xi jelti
Jaja'in ko'ol. Jeché' ne'ech kin t’aja' k’al jayéch an
chaplab xin ko'ol, xi k’al ti ne'ech kin tak’iy ejtal

xowa'kich.

4

Ka ko'oytsik ech’ek’i i Kijidhtalab k'al an
Ajatiklab

1 Jaxtam, kidhdblabtsik xi tu kK’anidhaltsik t’ajat
ani xu lé' t'ajat kin k’ale tu alna'tsik, k’al tata'tsik
ta kwenta tin k’'wajat in K’ijidh ani tatd'ichtsik ni
k’'wajat jelti nu ch’ejwalib. Ka Ontsi ka bela'tsik an
Ajatiklab.

2 U pakabédhdl na Ebodia ani na Sintike abal
kin ko'oytsik junini' nin chalab kom in belalichtsik
an Ajatiklab. 3 Ani tatd', Sisigo, Xi tin juniknamal
t'ajatk’aljeché' an t’ojlab, tu kontsal abal ka tolmiy
jeché' an kidhablabtsik. Pos jaja'tsik, na Klemente
ani xi k'e'ettsik jeye, t'0jnéktsik junax k’al nand'
abal ki t’ila' an alwa' t'ilab. Nin bij xi jeché'tsik
k’'wajat dhutsadh ban dhutsadh uw xon ti k'wajat
dhutsadh xin ko'olichtsik an xe'chintalab xi yab in
ko'ol in ok’ontal.

4 Ki Kwajaytsik ech’ek’i i kulbél abal a
belalichtsik an Ajatiklab. Tu wits’k’ontsaltsik juni:
iKi kulbétsik t'ajat! 5 Ke ejtal ti ki exla'tsik abal i
alwa' iniktsik. An Ajatiklab k’'unat i K’ij ne'ech ka
tsich.

6 Yab ki k'wajay ta t’e'pinaltsik k’al ni jun xata',
ka oltsal na Dios ejtal xowa' a yéntsal. Ka 0Oltsal k’al
1 0lab, k’al 1 pakabédhaxtalab ani ka pidhal jeye ti
jalbintsixtalab. 7 Ne'ech tdm ki pidhantsik k’al na
Dios an ti k’ijidhtalab, xi ja'ich jun i k’ijidhtalab
Xi pulek t'ajat, ke yab xita' in ejtowal kin exbay.
Jeché'an K’ijidhtalabne'ech tiki beletnantsitsik an

ta itsich ani ne'ech ka kd'oytsik junini' na chalab
kom a belalichtsik na Kristo Jesus.

Ka chalpaytsik xowa' ja' na alwa'

8 Kidhablabtsik, tin ok’ontal, tu kontsal abal
ka chalpaytsik tokotk’i xowa' tsubax, xowa' xu
k’ak’'nab, xowa' lujat, xowa' t'okat ani xowa' alwa'.
Ka chalpaytsik tokotk’i xowa'alwa'anixin tomnal
ka k’ak’na.

9 Ka t'aja'tsik xowa' tu ok’'tsdmaltsik, xowa' a
ach’dmaltsik u ulumal ani xowa' a chu'imaltsik u
t'ajamal. Ki k'wajaytsik xan tu tak’'yamaltsik ani na
Dios xin pidhnal an K’jjidhtalab, ne'ech ka k'wajay
k’al tata'tsik.

An tolmixtalab xin k'wajba' an kidhablabtsik xi
Filipos abal na Pablo

10 In kulbél t’ajat tin bij an Ajatiklab abal tin
chalpayamalichtsik juni. Yab exom u ulal ke tin
uk’tsamalichtsik, xowa' u ulal, ja'ich ke yab a
ko'yamaltsik xan tin tolmiytsik. 11 Yab u ulal jeché'
abal u yéntsal t'ajat xata', pos u wit’dmalich kin
k'wajay k’'al xowa'k’iuko'ol. 12Uwit’dl kin k'wajay
jelti jun i ch’ojontdl ani u wit’al jeye kin kK'wajay
jelti jun xita' xin ko'ol kidhat. U wit’amal ku
tametna' xowa'kich i yejetalabtsik, ku watna' i
k’a'inab o kin k’'wajay in aj'uts, ku ko'oy yan xata'
o kin k'wajay mapats. 13 Ejtal u ejtowal ku t’aja’
kom na Kristo tin pidhdl ti chapiktalab. 14 Por
tu utsaltsik ke alwa' t’'ajat xan ta t’'ajal abal tin
tolmiyaltsik k’al ejtal xowa' exom u wat'nal.

15 Jelt xan ta cho'dbich tatd'tsik xi k’'wajil Fili-
pos, ke tam tin kale Masedonia abal ku t’ila' an
alwa' t’ilab, ejtal an belomtsik yab tin tolmiy,

tokot tata'k’itsik. Jeché' ta t’ajaltsik anchan', ja'ich
abal tu tolmiyamaltsik ki belmdach. 16 Pos tam
tin k'wajat TesalOnika, ydnil tin abtsi ti tolmix-
taldb abal ku éyna' k’al xowa' u yéntsal. 17 Nana'
yab in k'wajat u chalpom kin ch’ejwaliyat, xowa'
nand' u 1é', ja'ich ke tata'tsik ka ko'oy mas i
alwa'taldb xon tu tak’ix na Dios. 18 Pos nand' u
bach’umalich ejtal ani wat’atsich. K'al xowa' tin
abtsitsik k’al na Epafrodito lejat k’al u ko'olich. Xi
tin abtsamaltsik in junwal jelti niwiy ikbaxtalab,
jun i pikbantsixtalab xin bach’'wal na Dios k’al
yantam i kulbétalab. 19 Pos nu Diosil, ne'ech ti
ki pidha'tsik ejtal xowa' a yéntsal. Yan i alwa'
ch’ejwalixtalab in ko'ol ani ne'ech ti ki pidha'tsik
kom a beldlich na Kristo Jesus. 20 jKe an labidh
t'okattalab kin ko'oy malilil i K’ij ni Tata' Dios!
Anchan'ka t’gjan.

An chapnédhomtaldb xi tin ok’ontal

21 Ti kin chapnédhantsitsik tin bij na Jesukristo,
ejtal xu dhabaldbichtsik k’al na Dios. An
kidhablabtsik xi teché' k'wajat k'al nana', ti
abtsaltsik ti chapnédhomtaldb. 22 Ejtal xu
dhabalabichtsik k’al na Dios xi teché'tsik u k'waijil,
ti abtsaltsik ti chapnédhomtalab. Ti abtsaltsik jeye
ti chapnédhomtalab, xi kK'wajattsik bin k'ima' an lej
pulek tak’ix romano.

23 Ka bach’'waltsik ech’ek’i nin alwa'tal ni Ajatik
Jesukristo. Anchan'ka t’ajan.

